
Press Release

BUILD/07/2025/271						      		Date: 23 July 2025

Attn: News Editor/ Chief Reporter/ Assignment Editor /Business Page-in-Charge:

Title:    মাইলস্টোন স্কুল অ্যান্ড কলেজে বিমান দুর্ঘটনায় নিহতদের প্রতি শোকবার্তা

মাইলস্টোন স্কুল অ্যান্ড কলেজে ঘটে যাওয়া মর্মান্তিক বিমান দুর্ঘটনায় নিরীহ শিক্ষার্থী, শিক্ষক এবং ফ্লাইট লেফটেন্যান্টসহ অনেকের অকাল মৃত্যু ও আহত হওয়ার ঘটনায় আমরা শোকাহত ও ব্যথিত। এই শোকাবহ ঘটনা আমাদের হৃদয়ে গভীর ক্ষতচিহ্ন তৈরি করেছে।

কাঠামোগত ত্রুটি, নিয়ন্ত্রক কর্তৃপক্ষের গাফিলতি, অথবা অন্য কোন দুর্বলতা যাই থাকুক না কেন, যে প্রেক্ষাপটে এই মর্মান্তিক ঘটনা ঘটেছে, তার পূর্ণাঙ্গ ও স্বচ্ছ তদন্ত হওয়া প্রয়োজন। এছাড়াও উচ্চ জন-ঘনত্ব ও শিল্পাঞ্চল ঘেঁষা বিশেষ করে রাজধানী এলাকায় এ ধরনের  দুর্ঘটনা, নিরাপত্তাগত মানদণ্ড, কাঠামোগত ঝুঁকি নিরীক্ষা ও মূল্যায়নের ক্ষেত্রে আরও কঠোর বিধিবিধান প্রণয়ন ও বাস্তবায়নের আশু প্রয়োজনীয়তাকে সামনে নিয়ে এসেছে। এই দুর্ঘটনা পদ্ধতিগত সংস্কার এবং জবাবদিহিতার প্রয়োজনীয়তার প্রতি একটি স্পষ্ট সতর্কীকরণ বার্তা। আমরা আশা করি, একটি স্বাধীন তদন্ত কমিশন গঠন করে এই ঘটনার মূল কারণ চিহ্নিত করে তা জনসম্মুখে প্রকাশ করা হবে।

এই দুঃখজনক এবং কঠিন সময়ে যারা তাৎক্ষণিকভাবে দায়িত্ব নিয়ে দুর্ঘটনার পরপরই পাশে দাঁড়িয়েছেন, সেইসব অকুতোভয় উদ্ধারকর্মী, স্বেচ্ছাসেবী এবং সাহসী চিকিৎসকদের প্রতি আমরা অশেষ কৃতজ্ঞতা প্রকাশ করছি। দুর্ঘটনায় আহত ও নিহতদের পরিবার, ব্যক্তি এবং ক্ষতিগ্রস্থ সবার প্রতি আমাদের আন্তরিক সমবেদনা ও সহানুভূতি প্রকাশ করছি এবং নিহতদের আত্মার শান্তি কামনা করছি। 

